
Abstract: The actions of experienced specialists and scientific, methodological and practical 

research, improvement of the fighting method, technical and tactical actions are described. 

BELBOG’LI KURASH USULINI SHAKLLANISHI VA VUJUDGA KELISHI 

   Annotasiya: O‘zbek milliy kurashi hisoblangan belbog‘li kurash usuli etuk mutaxasislarning 

harakatlari va ilmiy uslubiy va amaliy izlanishlari, kurash usuli, texnik va taktik harakatlar 

takomillashtirilish bayon qilingan. 

    Kalit so‘zlar: belbog‘li kurash, kurash usuli, milliy sport turlari, yakkakurash usullari. 

    Аннотация: Описаны действия опытных специалистов и научно-методические и 

практические исследования, совершенствование метода борьбы, технико-тактические 

действия. 

Adabiyot manbalari tahlili shuni ta’kidlashga imkon beradiki, O‘rta Osiyo xalqlari o‘zining 

yakkakurash usullari bilan jahonga mashhur bo‘lib kelgan va yanada mashhur bo‘lib bormoqda. 

O‘zbek milliy kurash usuli Buxorocha kurash hozirgi kunda Xalqaro kurash nomi bilan jahon sport 

turlari qatoridan o‘rin oldi. Xalqaro musobaqalarda horijiy hakamlar hamda sportchilar o‘zbek tilida 

musobaqa tashkil etmoqdalar. “Kurash, halol, chala, yonbosh, dakki, tanbeh” kabi so‘zlari bilan 

musobaqalarni olib bormoqdalar. 

O‘zbek milliy kurash usullari qadimgi tarixga ega bo‘lib, bugungi kunda bu kurash usullari 

Osiyoni barcha mamlakatlarida hamda bir qator Evropa xalqlari orasida keng tarqalgan. Kurash 

usullari, ularni shakllanishi, turlari hamda mohir kurashchilar xaqida sharq mutafakkirlari o‘z 

asarlarida yozib qoldirgan. Masalan, “Boburnoma”da Temuriylar sulolasidan bo‘lgan mashhur 

sarkarda va hokim Muhammad Bobur o‘zining harbiy yurishlaridan birini bayon qilib, manzilgohda 

polvonlar kurashga tushgani; qayiqchi pahlavon Lohuriy Do‘st Yosinni Xayr degan polvon bilan 

olishgani; Do‘st Yosin raqibini juda qiynalib yiqitganini yozgan.  

Bobur o‘sha darvning mashhur polvoni Muhammad Abu Saidga yuksak baho berib, uni tengi 

yo‘q pahlavon deb atagan edi. Bobir o‘z xotiralarida yozishicha, uning zamondoshlari orasida bir zarb 

bilan otni qulata oladigan odamlar ham bo‘lgan.  

Ibn Sinoning “Tib qonunlari” asarida ham kurash usullari quyidagicha ta’riflanadi. Kurashning 

turlari ham bir nechadir. Ulardan biri: ikki kurashuvchining har biri o‘z raqibining belbog‘idan ushlab 

o‘ziga tortadi, shu bilan birga kurashuvchi o‘z raqibidan qutilishning chorasini qiladi. Ikkinchisi esa, 

uni qo‘yib yubormaslikka harakat qiladi. Boshqa turi: ikki kurashuvchidan biri ikkala qo‘li bilan 

ikkinchisini mahkam quchoqlab o‘ziga tortadi va yonga ag‘daradi, bu vaqtda birinchi 

kurashuvchining o‘ng qo‘li ostidan o‘tishi kerak, kurashuvchilar goh qadlarini tiklab, goh egiladilar. 

Kurash turlariga yana ko‘krak bilan zarbani qaytarish, ikkinchi bir kishining bo‘ynidan ushlab pastga 

egish, bir-birovining oyoqlarini o‘z oyoqlari bilan chalkashtirib, chalib, yoki oyoqlari bilan 

ikkinchisining oyoqlarini yirib qilinadigan va polvonlar ishlatadigan harakatlar ham kiradi”. 

O‘zbek xalqi o‘zining milliy sport turlari bilan faxrlansa arziydi. Mamlakatimiz rahbariyatining 

jismoniy tarbiya va sportni rivojlantirishda qilayotgan g‘amxo‘rligi natijasida milliy sport turlarimiz 

yanada rivojlanib ommaviylashib bormoqda. Prezidentimiz ta’kidlaganidek mamlakatni sport kabi 

xech narsa dunyoga tez tanita olmaydi.  

Turon kurashi O‘zbekiston mustaqilligidan so‘ng jismoniy tarbiya va sport mutaxassislari 

tashabbusi bilan paydo bo‘lgan yakkakurash usuli hisoblanadi. Turon yakka kurash usuli yoshlarni 

jismoniy barkamol, ma’naviy etuk xamda Vatanimizning sodiq posbonlari qilib tarbiyalash vositasi 

bo‘lib xisoblanmoqda. Turon kurashi keyingi davrlarda keng ommaviylashib bormoqda. Xorijiy 

mamlakatlarda xam turon kurash usullari targ‘ibot etilmoqda. Turon yakka kurashi usuli 

shug‘ullanuvchilar jismoniy texnik va taktik mahoratni yuksak bo‘lishi xamda ahloqiy va iroda 

sifatlarni takomillashganligini talab etadi. Turon kurash usuli jangari kurash usuli xisoblanib 

shug‘ullanuvchida mardlik, qo‘rqmaslik, botirlik bilan birga qat’iyatlik va sabrlilikni tarbiyalaydi. 

Turon kurash usuli texnikasining asosiy ko‘rinishi yakka kurash usullariga o‘xshash bo‘ladi. 

Unda tepish, qo‘l bilan urish, kurash tushish, chalish, bo‘g‘ish va og‘riq berish usullari bir-biri bilan 

uyg‘unlashib ketgan. U harakatlarni samarali aniq va texnik jihatdan to‘g‘ri qo‘llash g‘alabani 

kafolatlaydi. Turon kurashchisining kiyimi oq yaxtak va shalvardan, oyoqlarida kalta maxsi xamda 

boshiga bog‘ich bog‘langan bo‘ladi.  

O‘zbek kurashi usullari qadimgi dunyoga kelgan bo‘lib, bu ko‘p sonli tarixiy yodgorliklarda 

o‘z aksini topgan. Hozirgi O‘zbekiston xududida qadimdan ikkita kurash turi shakllangan: raqib 

belbog‘ni oldindan ushlab olish va raqibni erkin ushlab olish. Kurashning birinchi turi Farg‘onacha, 

ikkinchisi Buxorocha usul deb nomlangan. 

O‘zbek milliy kurashi hisoblangan Belbog‘li kurash usuli etuk mutaxasislarning harakatlari va 

ilmiy uslubiy va amaliy izlanishlari natijasida xalqaro kurash usuliga aylandi. Kurash usuli, texnik va 

taktik harakatlar takomillashtirildi. Bu bilan kurash yanada jozibali va zavqli ko‘rinishga ega bo‘ldi.  

